3. IKASGAIA: Europar Batasunaren sistema instituzionala

1. INSTITUZIOEN BATERATZEA: GARAPENA
· Europar Erkidegoen sorreran (1951 eta 1957): Tratatu sortzaile bakoitzak erakunde sistema propioa aurreikusten zuten. 
· INSTITUZIOEN BATERATZEA. 
· LISBOAREKIN dator erakundeen bateratzea: Instituzio bakarrak nazioarteko erakunde bakarrarentzat.

2. INSTITUZIO SISTEMAREN OSAERA ETA EZAUGARRIAK
EBT-aren 13. art.ak:
“1. Batasunak badu instituzio-esparrua bere balioak sustatzeko; bere helburuak lortzeko; bere interesak eta bere herritarren eta estatu kideen interesak defendatzeko; eta bai bere politiken eta ekintzen koherentzia, eraginkortasuna eta jarraipena bermatzeko ere.
Honako hauek dira Batasuneko instituzioak:
— Europako Parlamentua
— Kontseilu Europarra
— Kontseilua
— Europako Batzordea (aurrerantzean, «Batzordea»)
— Europar Batasuneko Justizia Auzitegia
— Europako Banku Zentrala
— Kontu Auzitegia
2. Instituzio horietako bakoitzak Tratatuek emandako eskurantzen mugen barruan jardungo du, betiere, Tratatuetan ezarritako prozedurak, baldintzak eta helburuak oinarri dituela. Instituzioek elkarrekiko lankidetzan leial jokatuko dute beti.
3. Europako Banku Zentralari eta Kontu Auzitegiari buruzko xedapenak eta gainerako instituzioei buruzko xedapen xehatuak Europar Batasunaren Funtzionamenduari buruzko Tratatuan daude jasota.
4. Europako Parlamentuak, Kontseiluak eta Batzordeak laguntzaile izango dituzte Ekonomia eta Gizarte Komitea eta Eskualdeetako Komitea, aholkularitza-eginkizunetan jardungo baitute”.

2.1 OSAERA
Erakunde nagusiak: (EBT-aren 13. art.ak 7 aurreikusten ditu):
- Europako Parlamentua 
- Kontseilu Europarra
- Kontseilua
- Europako Batzordea
- Europar Batasuneko Justizia Auzitegia
- Europako Banku Zentrala
- Kontu Auzitegia
Kontsulta-organoak:
- Ekonomia eta Gizarte Komitea
- Eskualdeetako Komitea
* Ordezkari Iraunkorren Komitea (COREPER)
Beste organismo batzuk: adibidez, arartekoa, Agentziak... (autonomia)
Inbertsioen Banku Europarra (nortasun juridiko bereizia)

2.2 EZAUGARRIAK
· Modelo instituzionalaren inguruan adostasuna dago Nizaz geroztik. Ez da zalantzan jartzen.
· Erreformek bilatzen dutena zera da: hobekuntzak barneratzea demokratikoagoa izan dadin, eraginkorragoa, eta gardenagoa.
· Aspaldiko ardura: sistema bere osotasunean ulergarriagoa egitea, eta erakunde bakoitzak zer egiten duen argitzea.
2.2.1. Originaltasuna
· Botere-egitura originala, EB-aren izaera beraren ondorioz. 
· Ezin da Estatu batekin alderatu (ezta Estatu federal batekin) 
· Nazioarteko erakunde bat da, baina berezia (Ohiko beste nazioarteko erakundeekin alderatzeko zailtasunak: botere legegile eta judizialak ditu; Herrien eta Estatuen integraziorako erakundea da; legitimitate bikoitza; Estatu bakoitzaren subiranotasunaren zati baten egikaritza bere egiten du)

· EB-aren erakunde nagusietarik soilik bik ordezkatu eta defendatzen dituzte Estatuen interes nazionalak (zilegiak direnak, bestalde): Europar Kontseiluak eta Kontseiluak. 
· Beste erakundeek beste interes batzuk defendatzen dituzte. (Obligazioa dute Gobernuekiko independenteak izateko eta interes nazionalak ez defendatzeko).
· Europako Batzordeak: gai komunen kudeaketa zentralizatua
· Parlamentuak: herritarren ordezkaritza 
· Justizia Auzitegia: zuzenbidea errespetatzearen interes soziala 
· Kontu Auzitegia: botere publikoen erantzukizun finantzarioa
· Europako Banku Zentrala: prezioen egonkortasuna eta diru-jaulkitzailearen independentzia 
· Erregioen Komitea: erregioen interesa 
· Ekonomia eta Gizarte Komitea: gizarte mugimenduen eta profesionalena

2.2.2. Batasunaren “metodo komunitarioa”
· Batasunaren egintzak ulertzeko gakoa: Batzordearen, Parlamentuaren eta Kontseiluaren beharrezko lankidetza. 
· Egintza legegile arruntaren oinarrian dago: elkarrizketa triangularra. (erabakitze prozesuaren oinarrian, oro har)
· Pisu eta kontrapisuen sisteman oinarritzen da “metodo komunitarioa” 
· Interes asko jokoan. 
· Dinamika konplexua: hiru instituzio erabakitzaileen arteko negoziazioa eta elkarrizketa galdatzen du
· Hiru instituzioen parte hartzea funtsezkoa da (oreka instituzionalaren errespetuaren printzipioa)
· Interes orokorra zehazteko modua: interes ezberdinen presentzia eta dialektikaren ondorio da.

2.2.3. Interes komunen eta interes nazionalen arteko dialektika
· Badirudi instituzioen sarean interes orokorrek presentzia handiagoa dutela interes nazionalek baino. 
· Ez da horrela: Praktikan Kontseilua erakunde sistemaren erabaki boterearen zentroan 
· Batetik, Kontseiluak eta K. Europarrak pisu handi dute orientaziozko erabaki handietan eta politiken definizioan…
· Bestetik, Komisioa eta EP, une erabakigarrietan, interes gubernamentalekiko oso iragazkorrak dira.
· Interes nazionalen presentzia eta protagonismo honek ez du ezabatzen instituzioen borondate propioa 



2.2.4. Erakundeen artean egiten den funtzio banaketa
Botere banaketaren sistema estatalekin analogia ia ezinezkoa 
Estatuen hiru botere klasikoak
· Botere legegilea: Kontseilua eta Europako Parlamentua (funtzio legegilea). Batzordeak (ekimen legegilea). Parlamentua (funtzio kontsultiboa) 
· Botere exekutiboa: Kontseilua eta Komisioa. (Zenbait botere konkretu baina garrantzitsu: Kontseilu Europarra eta Europako Banku Zentrala) 
· Botere judiziala: Justizia Auzitegia eta Auzitegi Orokorra (funtzio jurisdikzionala)

3. OREKA INSTITUZIONALAREN PRINTZIPIOA
· EB-aren erakunde sistemaren gakoetako bat “oreka instituzionalaren” printzipioa da (EBT-aren 13.2 art.)
Instituzio horietako bakoitzak Tratatuek emandako esleipenen mugen barruan jardungo du, betiere, Tratatuetan ezarritako prozedurak, baldintzak eta helburuak oinarri dituela. Instituzioek elkarrekiko lankidetzan leial jokatuko dute beti”
· Erakundeek modu autonomoan egikaritzen dituzten botere zehatzak dituzte, baina elkarren artean kolaboratzeko obligazioa dute.
· Ondorio bikoitza: 
· Erakunde bati esleituriko botereak ezin ditu beste erakunde batek egikaritu
· Erakundeei esleituriko botereak Tratatuek ezarritako muga eta baldintzak errespetatuz egikaritu behar dira
· EB-aren baitan ezinbestekoa da erakundeen arteko elkarrizketa eta lankidetza, nahiz eta botereen deskonpentsazio bat egon.
· EBJA-k kontrolatu eta babesten du printzipio hau  

